
Netverslanir og leikföng




Könnun á merkingum leikfanga keyptar á Netinu

Inngangur

Þeir aðilar sem standa að gerð könnunarinnar eru fulltrúar norræna Neytendavendarstofnanna.   Um er að ræða tengslanet sérfræðinga sem hittist og fundar 1 til 2 á ári um sameiginleg verkefni auk þess að skiptast á upplýsingum er varða vöruöryggi.   Verkefnið er  samnorrænt, Nordisk Samarbeidsforum for Produktsikkerhet eða norræn samvinnuhópur um vöruöryggi.   Auk fulltrúa frá markaðsgæsludeild Löggildingarstofu eru í hópnum fulltrúar frá Noregi, Svíþjóð, Finnlandi og  Danmörk.  Hlutverk hópsins er sem fyrr segir fyrst og fremst að fjalla og vinna að auknu öryggi vöru. 
Fleiri aðilar  beina nú sjónum sínum að Netviðskiptum s.s. OECD
 og PROSAFE
 og því mun verkefnið nýtast sem innlegg í þá umræðu.  Slík tenging samræmist hlutverki hópsins vel þ.e.a.s. að vinna ekki eingöngu að auknu öryggi vöru innan norðurlandanna heldur einnig að hafa áhrif á vöruöryggi á alþjóðlegum vettvangi.

Nánari upplýsingar um þær stofnanir sem standa að könnuninni má finna á eftirtöldum      heimasíðum: 

www.fs.dk
       www.konsumentverket.se
       www.ls.is
       www.kuluttajaliitto.fi
       www.prodel.no
     
Aðrar gagnlegar upplýsingar varðandi kaup yfir Netið má finna hér að neðan.

 www.consumersinternational.org/CI_Should_I_buy.pdf
       www.consumer.gov.uk/CACP/ca/dsdbulletin.htm
markmið 

Kannanir á Netverslun hafa hingað til flest allar beinst að áræðanleika verslunarmátans, skilarétti vöru og öryggi kaupenda hvað varðar greiðslu og  upplýsingum því tengdu.
  Öryggi vöru sem seld er á Netinu og það hvort vara uppfylli þær kröfur sem til hennar eru gerðar hefur lítið verið rannsakað, né virðast neytendur gefa gæði vöru og þjónustu á Netinu lítinn gaum.   Fyrir nokkrum árum var álitið að kaup almennings á neytendavöru gegnum Netið væri það verslunarform sem myndi aukast hvað mest í framtíðinni.   Svo hefur hins vegar ekki verið raunin og svo virðist vera sem viðskipti á Netinu sé ekki að aukast á kostnað hefðbundnar verslunar. Innan Evrópusambandsins hefur verið unnið að gerð tilskipunar um viðskipti yfir Netið og nú liggur fyrir frumvarp til laga um rafræn viðskipti
.  Frumvarpið fjallar ekki um hugtakið neytendavernd nema að takmörkuðu leyti.  Sem dæmi má nefna að ekki er beinlínis beint fjallað um þann þátt að vara sem boðin er til sölu yfir Netið lúti sömu lögmálum og vara sem sett er á markað í hefðbundnum skilningi innan Evrópusambandsins.  Með þessu er átt við að ekki er vísað til þess að lög um öryggi vöru og opinbera markaðsgæslu  
 gildi jafnframt um vöru sem markaðssett er á Netinu. 

Eins og komið hefur verið inn á þá hefur öryggi vöru sem markaðssett er á Netinu  lítið verið rannsakað.  Í lögum, reglugerðum og reglum sem gilda um mismunandi vöruflokka er  í sumum tilfellum kveðið á um að ákveðnar upplýsingar s.s. viðvarnir og varúðarmerkingar skuli fylgja vöru.  Dæmi um slíkt eru leikföng  sem kunna að vera hættuleg börnum yngri en þriggja ára en samkvæmt reglugerð um öryggi leikfanga skulu slík leikföng bera  viðvörun þar að lútandi ásamt ábendingu um hættuna sem viðvörunin lýtur sérstaklega að.
  Reglugerðin tiltekur einnig að ekki sé heimilt að markaðssetja leikföng nema þau séu annað hvort hönnuð og framleidd í samræmi við samhæfða evrópska staðla eða eintak sem hefur hlotið gerðarviðurkenningu tilnefnds aðila innan Evrópska efnahagssvæðisins. 
   Leikfangastaðallinn, ÍST EN 71 segir orðrétt að  leikföng sem eru ekki ætluð börnum undir 3ja ára aldri og geta reynst þeim varasöm eigi að fylgja viðvörun " Ekki við hæfi barna yngri en 3ja ára (eða 36 mánaða)"  Orðið viðvörun skal einnig fylgja með.  Ennfremur segir: Viðvörunin skal vera sýnileg þegar kaup fara fram.

Þetta þýðir að kaupandinn verður að geta tekið ákvörðun um kaup á vöru á grundvelli þeirra upplýsinga sem hann hefur hverju sinni.  Viðvaranir og/eða varúðarmerkingar sem geta ráðið úrslitum um það hvort verður af kaupum eða ekki, verða því að liggja skýrt fyrir hverju sinni. 

Markmið þessarar könnunar  er fyrst og fremst að vekja athygli á þessari tegund  verslunarmáta með hliðsjón af  öryggi vöru og þá sérstaklega leikfanga.  Kaupendur hafa rétt á því að vita að gerðar eru sömu kröfur til vöru sem versluð er yfir Netið og vöru sem versluð er út í búð.  Seljendur verða jafnframt að vera meðvitaðir um þær kröfur sem gerðar eru til vöru, sérstaklega ef  viðvaranir eða varúðarmerkingar eiga að vera kaupanda sýnilegar við kaup.  Tekið skal fram að könnunin tók hvorki til  netsíðna þar sem notaðar vörur eru auglýstar til sölu eða síður sem auglýsa eftir vöru til sölu.  Ennfremur voru Netsíður sem selja vöru með því að bjóða upp vöru (uppboðssíður) ekki  hafðar með í könnuninni.   

Vorið 2002 mun hópurinn gefa út skýrslu um verkefnið og leiðbeiningar (Guidelines) sem ætlaðar eru seljendum og ekki síður neytendum þar sem niðurstöður könnunarinnar  verða tíundaðar..    Ennfremur verður samantektin birt á heimasíðum þeirra stofnanna sem að verkefninu standa.  Aðilar hópsins munu sjálfir kynna niðurstöður sínar á þann hátt sem þeir kjósa innan síns lands. 

Aðferðafræði

Könnunin var gerð með eftirfarandi hætti. 

· Hópurinn velur sér nokkrar heimasíður sem eiga það sammerkt að vera  settar upp í viðkomandi landi.  Löggildingarstofa velur sér því síður sem klárlega eru íslenskar (tungumál, fyrirtæki og lögheimili).  

· Hversu margar heimasíður hver ákveður að kanna er undir hverjum og einum komið og tekur mið af fjölda síðna sem selja leikföng í hverju landi fyrir sig. 

· Leitast var við að finna síður sem selja leikföng í skilningi tilskipunar um öryggi leikfanga 88/378, staðals um öryggi leikfanga,  EN 71 og reglugerðar um öryggi leikfanga og hættulegar eftirlíkingar, hér á landi     nr. 408/1994.  

· Tekinn var saman listi "gátlisti" yfir þau atriði sem aðstendur könnunarinnar ættu að hafa í huga við gerð hennar. ( Viðauki I)

· Sérstaklega var leitað eftir leikföngum sem eiga að vera merkt á þann hátt að þau hæfi ekki börnum yngri en 3ja ára þar sem slík leikföng eiga að bera viðvörun þess efnis og á hún að vera sýnileg þegar ákvörðun um kaup fara fram. 

Íslenskar niðurstöður

Könnunin var gerð á tímabilinu  29.10.01 til 02.11.01 og var framkvæmd með þeim hætti að leitað var eftir heimasíðum sem seldu leikföng.  Sem fyrr segir var sérstaklega  leitað að leikföngum sem eiga að bera merkingu þess efnis að þau séu ekki ætluð börnum yngri en 3ja ára. 

Ekki var  um margar íslenskar síður að ræða og því var valin sú leið að skoða fleira en eitt leikfang á hverri síðu.  Alls voru þrjár Netsíður sem selja leikföng skoðaðar:  

www.leikfang.is
www.senter.is
www.allirkrakkar.is
Könnunin leiddi eftirfarandi í ljós:


1. Í engu tilfelli var sýnilegt að leikfang sem var til sölu væri CE merkt eða ekki.  Þar sem leikföngin voru ekki keypt var ekki hægt að sannreyna hvort merkingin væri til staðar. 


2. Einungis ein ofangreindra Netsíðna var með aldursmerkingu þess efnis að leikfangið væri einungis ætlað börnum eldri en 3ja ára.  Um var að ræða vatnsleikfang og því var merkingin engan vegin fullnægjandi fyrir slíka vöru, skv. 6. tl. 7gr. reglugerðar um öryggi leikfanga.  Engin aldursmerkingar, varúðarmerkingar eða aðrar upplýsingar um notkun voru sýnilegar í öðrum tilfellum í könnuninni.   


3. Upplýsingar um verð ásamt stuttri vörulýsingu og mynd fylgdu öllum leikföngunum sem skoðuð voru.  Aðrar upplýsingar s.s. notkunarleiðbeiningar eða upplýsingar sem tryggja rétta notkun voru ekki fyrir hendi.


Í  heildina séð fylgdu leikföngunum sem til sölu voru mjög takmarkaðar upplýsingar og því ljóst að kaupendur á Netinu standa ekki við sama borð og kaupendur er versla leikföng í hefðbundnum verslunum.   Upplýsingar um varúðarmerkingar sem reglugerð um öryggi leikfanga nr. 304/1994 og staðall um leikföng, ÍST EN 71 kveða bæði á um að eigi að koma fram við sölu á leikfangi voru hvergi sýnilegar.  Í heildina séð fylgdu leikföngunum mjög takmarkaðar upplýsingar.

Öryggi vöru er ekki síður mikilvægt og áræðanleiki greiðslufyrirkomulags.  Eitt af því sem Löggildingarstofa sem markaðsgæsluyfirvald hefur ávallt lagt áherslu á er mikilvægi þess að kaupendur velji leikföng sem hæfa aldri og þroska barns.  Til þess að hægt sé að gera það þurfa kaupendur að geta skoðað varðúðarmerkingar sem og aðrar merkingar um örugga notkun þegar þeir ákveða hvort umrætt leikfang skuli keypt eður ei.   Sýnilegar varúðarmerkingar á jafn viðkvæmri neytendavöru og leikföng eru er því afar brýnt hagsmunamál neytenda sem seljendur verða að vera vel meðvitaðir um. 

  Reykjavík 25. febrúar 2002

Fjóla Guðjónsdóttir
Markaðsgæsludeild Löggildingarstofu

Viðauki 1

1.  Tegund leikfangs, Playmobil lögregla

	Nafn og heimilisfang seljanda
	Upplýsingar um framleiðanda, framleiðsluland eða innflutning á EES svæðið
	Tegundar nr. vöru
	Lýsing á leikfangi
	CE merki
	Viðvaranir og varúðarmerkingar í samræmi við ÍST EN 71

	www.leikfang.is
leikfang@leikfang.is
	camera@camera.is
	Playmobil: 3904
	Lögreglubíll með blikkljósum, tvær lögreglur og gert ráð fyrir rafhlöðum
	Merking ekki sýnileg
	Engar merkingar sýnilegar kaupanda.



leikfang.is  Á síðunni voru skoðaðar upplýsingar sem gefnar voru upp með leikföngum frá Playmobil.  Einungis voru uppgefnar lámarkslýsingar af vöru auk myndar sem ekki var hægt að stækka upp.  Engar varúðarmerkingar varðandi smáhluti sem klárlega eiga að fylgja leikfangi voru kaupanda sýnilegar.  Í reit sem merktur er upplýsingar var einungis fjallað um greiðslukosti, sendingarmöguleika og skilað / skipt.   Á sömu síðu var einnig að finna vatnsleikfang,  hestur í vatnið.  Mynd er af leikfanginu jafnframt sem þess er getið að leikfangið sé ætlað fyrir 3ja ára og eldri.
  Engar upplýsingar um aðstendur heimasíðunnar voru fyrirliggjandi einungis var vísað á leikfang@leikfang til þess að hafa samband eða vegna fyrirspurna

2.  Tegund leikfangs, Playmobil iðnaðarmenn

	Nafn og heimilisfang seljanda
	Upplýsingar um framleiðanda, framleiðsluland eða innflutning á EES svæðið
	Tegundar nr. vöru
	Lýsing á leikfangi
	CE merki
	Viðvaranir og varúðarmerkingar í samræmi við ÍST EN 71

	www.leikfang.is
leikfang@leikfang.is
	camera@camera.is
	Playmobil 3833
	Hópur iðnaðarmanna; málari, múrari og smiður með ýmsum fylgihlutum
	Ekki sýnilegt
	Engar merkingar sýnilegar kaupanda.


	Nafn og heimilisfang seljanda
	Upplýsingar um framleiðanda, framleiðsluland eða innflutning á EES svæðið
	Tegundar nr. vöru
	Lýsing á leikfangi
	CE merki
	Viðvaranir og varúðarmerkingar í samræmi við ÍST EN 71
	
	
	
	
	
	

	www.leikfang.is
leikfang@leikfang.is
	Ekki fyrir hendi
	b58533 (ekki ljóst hvort um er að ræða pöntunarnúmer eða teg. númer vöru)
	Vatnsleikfang, uppblásinn hestur í vatnið, sjóinn eða sundlaugina 
	Ekki sýnilegt
	Undir lýsingu á vöru stendur "ætlað fyrir 3 ára og eldri".  Staðallinn kveður á um að vatnsleikföng skuli merkt á eftirfarandi hátt: "Viðvörun!  Einungis til nota í grunnu vatni þar sem barnið nær niður á botn og er undir eftirliti".
	
	
	
	
	
	


3.  Tegund leikfangs, Baby Born fylgihlutir

	
Nafn og heimilisfang seljanda
	Upplýsingar um framleiðanda, framleiðsluland eða innflutning á EES svæðið
	Tegundar nr. vöru
	Lýsing á leikfangi
	CE merki
	Viðvaranir og varúðarmerkingar í samræmi við ÍST EN 71

	www.senter.is
Topp12.is ehf Garðsstaðir 18, Reykjavík

tel:586 1270

Framkvæmdastjóri Aníta Sigurbergsdóttir
	Upplýsingar ekki fyrirliggjandi
	Baby Born dúkkur og fylgihlutir
	Dúkkur og fylgihlutir
	Merking ekki sýnileg
	Engar merkingar sýnilegar kaupanda



senter.is.   Ef valinn er flokkurinn leikföng var að finna úrval fatnaðar og fylgihluta fyrir Baby Born dúkkur.  Upplýsingar um vöru samanstóðu af mynd ásamt lauslegri lýsingu á vöru og fylgihlutum. Engar aldursviðvaranir voru kaupanda sýnilegar.  Upplýsingar um aðstandenda heimasíðu voru til staðar s.s. nafn, ábyrgðaraðili, heimilisfang o.fl. 

4.  Tegund leikfangs, vatnsleikfang

	Nafn og heimilisfang seljanda
	Upplýsingar um framleiðanda, framleiðsluland eða innflutning á EES svæðið
	Tegundar nr. vöru
	Lýsing á leikfangi
	CE merki
	Viðvaranir og varúðarmerkingar í samræmi við ÍST EN 71

	www.leikfang.is
leikfang@leikfang.is
	Ekki fyrir hendi
	b58533 (ekki ljóst hvort um er að ræða pöntunarnúmer eða teg. númer vöru)
	Vatnsleikfang, uppblásinn hestur í vatnið, sjóinn eða sundlaugina 
	Ekki sýnilegt
	Undir lýsingu á vöru stendur "ætlað fyrir 3 ára og eldri".  Staðallinn kveður á um að vatnsleikföng skuli merkt á eftirfarandi hátt: "Viðvörun!  Einungis til nota í grunnu vatni þar sem barnið nær niður á botn og er undir eftirliti".


5.  Tegund leikfangs, bóndabær með dýrum



	Nafn og heimilisfang seljanda
	Upplýsingar um framleiðanda, framleiðsluland eða innflutning á EES svæðið
	Tegundar nr. vöru
	Lýsing á leikfangi
	CE merki
	Viðvaranir og varúðarmerkingar í samræmi við ÍST EN 71

	www.allirkrakkar.is
allirkrakkar@isl.is
sími: 564 6610
	Verslunin Allirkrakkar

Hlíðarsmári 17

200 kópavogur
	bieco 
	Bóndabær með dýrum, girðingu og fl.
	Ekki sýnilegt
	Engar merkingar sýnilegar


allirkrakkar.is.  Mynd var af leikfangi ásamt upplýsingum um framleiðenda vöru.  Engar merkingar sýnilegar.  Mynd af vöru lítil og erfitt að meta nákvæmlega fyrir hvaða aldurshóp leikfangið er ætlað.  Upplýsingar um aðstendur netsíðu til staðar enda um að ræða hefðbundna verslun sem einnig selur vöru yfir Netið.

� OECD - Organisation for Economic Co-Operation and Development, www.oecd.org


� PROSAFE - Product Safety Enforcement Forum of Europe, � HYPERLINK http://www.prosafe.org ��www.prosafe.org�


� http://forsaetisraduneyti.is/interpro/for/for.nsf/pages/wpp0338


� Frumvarp til laga um rafræn viðskipti og aðra rafræna þjónustu, drög dags. 11.09.01.


�  Lög um öryggi vöru og opinbera markaðsgælu nr. 134/1995


� Reglugerð um öryggi leikfanga og hættulegar eftirlíkingar nr. 408/1994, 7.gr., 1.tl.


� Reglugerð um öryggi leikfanga og hættulegar eftirlíkingar nr. 408/1994, 4.gr.


� ÍST EN 71, liður 7.2.


� ÍST EN 71-1, liður 7.2. Leikföng sem eru ekki ætluð börnum undir 3ja ára aldri og geta reynst þeim varasöm á að fylgja viðvörun " Ekki við hæfi barna yngri en 3ja ára (eða 36 mánaða)"  Orðið viðvörun skal einnig fylgja með.  Viðvörunin skal vera sýnileg þegar kaup fara fram


� ÍST EN 71 -1, liður 7.5 Aquatic toys "Viðvörun! Notist einungis í vatni þar sem barnið nær til botns og er undir eftirliti"

